
ᒥᑭᔾᔪᒃ ᐋᑲᕚᒃ 
ᐃᒃᓯᕙᐅᑕᖅ 
ᓄᓇᕗᒻᒥ ᐆᒪᔪᓕᕆᔨᖅᔪᐊᒃᑯᑦ 
 
ᓴᒃᓯᐅᔾᔭᐅᔪᖅ ᖃᕆᓴᐅᔭᑎᒍᑎ: makavak@nwmb.com  

 

ᐱᔾᔪᑎᒋᓪᓗᒍ: ᐅᖃᐅᓯᒃᓴᖃᖁᔨᓂᖅ ᓄᓇᕗᒻᒥ ᐆᒪᔪᓕᕆᔨᖅᔪᐊᒃᑯᑦ ᐃᓄᓕᒫᖅᑎᑦᑎᓂᐊᖅᑎᓪᓗᒋᑦ ᒫᓐᓇᐅᔪᖅ 
ᓇᓐᓄᒃᑕᐅᔪᓐᓇᖅᑎᑕᐅᔪᓂᑦ ᕿᑭᖅᑖᓘᑉ ᐃᒪᕕᖓᓂ ᓇᓄᕐᓂᑦ 
 
ᒪᐃ 9, 2011 
 
ᐃᓚᓐᓈᕋ ᒥᑭᔾᔫ, 
 
ᖁᔭᓐᓇᒦᖅᐸᒋᑦ ᐅᖃᐅᓯᒃᓴᖃᖁᔨᓂᕆᓚᐅᖅᑕᕐᓂᒃ ᓯᓚᖅᔪᐊᕐᒥ ᐆᒪᔪᓕᕆᓂᕐᒧᑦ ᑮᓇᐅᔭᖃᖅᑎᑦᑎᔨᒃᑯᓐᓄᑦ ᑲᓇᑕᒥ 
ᐊᓯᔾᔨᖅᑕᐅᔪᒪᔪᓄᑦ ᓇᓐᓄᒃᑕᐅᒍᓐᓇᖅᑐᓂᑦ ᕿᑭᖅᑖᓘᑉ ᐃᒪᕕᖓᓃᑦᑐᓂᑦ. ᐆᒪᔪᓕᕆᔨᖅᔪᐊᒃᑯᑦ ᐊᓯᖏᓪᓗ ᑎᒥᐅᔪᑦ 
ᒪᓕᒃᑐᒋᑦ, ᐅᕙᒍᑦᑕᐅᖅ ᐊᖏᖅᓯᒪᓂᖃᖅᐳᒍᑦ ᓇᓄᐃᑦ ᓯᕗᓂᒃᓴᖃᑦᑎᐊᖁᓪᓗᒋᑦ ᐊᓯᖏᓪᓗ ᐆᒪᔪᑦ ᐊᒻᒪᓗᑦᑕᐅᖅ 
ᐆᒪᔪᕈᓐᓇᖅᑎᑕᐅᖏᓐᓇᕐᓗᑎᑦ ᐅᑭᐅᖅᑕᖅᑐᒥᐅᑦ ᐃᓄᖏᑦ. 
 
ᐆᒪᔪᓕᕆᔨᖅᔪᐊᒃᑯᑦ ᑲᑎᒪᔨᖏᑦ ᖃᐅᔨᓴᕐᓂᕆᓚᐅᖅᑕᖏᑦ ᐊᑐᓕᖁᔭᖏᓪᓗ ᓇᓚᐅᑦᑎᓯᐊᖅᐳᑦ ᖃᐅᔨᒪᔭᐅᔫᔪᓂᑦ 
ᑭᓪᓕᓯᓂᐊᖅᑎᑎᒍᑦ ᐊᒻᒪ ᓇᓄᓕᕆᓂᑎᒍᑦ, ᐃᓚᖃᓯᐅᑎᓪᓗᒍ ᐃᒫᕈᓗᑐᐃᓐᓇᐅᔪᒥᒃ ᐃᓕᖅᑯᓯᖃᑦᑕᐃᓕᓂᕐᒥᒃ. 
ᓇᓚᐅᒃᓵᖅᑕᐅᔪᑦ ᓇᓄᐃᑦ ᐊᒥᓲᓂᕆᔭᖏᑦ ᖁᕝᕙᓯᓂᖅᓴᐅᕗᑦ ᑐᕌᖅᑕᐅᓯᒪᔪᒥᒃ ᓄᓇᕗᒻᒥ ᑐᑭᓯᖃᑎᒌᒍᑎᒦᑦᑐᒥ. 
ᑕᐃᒪᐃᓐᓂᖓᓄᑦ ᐃᓚᒋᐊᕈᒥᓇᐅᒐᔭᖅᐳᑦ ᓇᓐᓄᒃᑕᐅᔪᓐᓇᖅᑐᑦ. ᓈᒻᒪᓯᐅᖅᐳᕐᓗ ᓛᐳᕆᑐᐊᒥᐅᑦ ᐊᖏᓛᖓᓂᒃ 
ᓇᓐᓄᒃᑕᐅᔪᓐᓇᓂᕐᒥᑦ ᐃᓚᒋᐊᕈᑎᑖᖅᑎᑕᐅᑉᐸᑕ ᑐᑭᒧᐊᕐᓂᖅᓴᐅᒐᔭᕐᒪᑦ ᓇᓐᓄᒃᑕᐅᔪᓐᓇᖅᑐᓂᑦ. 
 
ᐊᑲᐅᓐᖏᓕᐅᕈᑎᒋᕙᐅᓪᓕ ᑯᐸᐃᒥᐅᑦ ᒫᓐᓇᐅᔪᖅ ᓇᓐᓄᒃᑕᐅᒍᓐᓇᕈᓯᖃᕐᒪᑕ ᑯᐸᐃᓕᒫᒨᖓᔪᒥᒃ ᓄᓇᐃᑦ 
ᐊᒡᒍᑐᖅᑕᐅᓯᒪᓂᖃᕋᑎᑦ ᓇᓄᖃᕐᓂᖏᑦ, ᑕᕝᕘᓇᓗ ᖃᐅᔨᒪᓇᓗᐊᓐᖏᓚᖅ ᓇᓐᓄᒃᑕᐅᓪᓚᕆᑦᑐᑦ ᓈᓴᐅᑎᒋᓂᐊᖅᑕᖏᓐᓂᑦ 
ᓯᕗᓂᐊᑎᒍᑦ, ᑕᐃᒪᐃᓐᓂᖓᓄᓪᓗ ᓇᓄᐃᑦ ᐃᒪᕕᒻᒥᐅᑕᐃᑦ ᐊᐅᓚᓐᓇᓱᒋᐊᖏᑦ ᐱᔭᕐᓂᖏᑦᑑᓕᖅᑐᓂ. 
 
ᓇᓐᓄᒃᑕᐅᔪᓐᓇᖅᑐᓄᑦ ᐊᓯᔾᔨᖅᑕᐅᔪᑦ ᑐᑭᓕᐊᕆᐊᖃᕆᕗᑦ ᐊᓯᓐᖑᕐᓂᐊᕋᓱᒋᔭᐅᔪᓂᑦ ᓇᓄᐃᑦ ᐊᒥᓲᓂᖏᓐᓂ ᐅᕝᕙᓘᓐᓃᑦ 
ᑕᒪᑐᒪᐅᑉ ᐃᒪᕕᐅᑉ ᓇᓄᖃᕈᓐᓇᕐᓂᖓᓂᒃ ᐃᓚᖃᓯᐅᑎᓗᒍ ᐸᕐᓇᐅᑎᑕᖃᑦᑎᐊᕐᓗᓂ ᐊᒻᒪ ᐊᖏᖅᓯᒪᓂᖃᑦᑎᐊᕐᓗᓂ ᑕᒪᒃᑯᐊ 
ᐊᓯᔾᔨᖅᑕᐅᔪᑦ ᓯᕗᓂᒃᓴᒥ ᖃᐅᔨᓴᖅᑕᐅᓛᖁᓪᓗᒋᑦ. 
 
ᐅᑭᐅᖅᑕᖅᑐᖅ ᐊᓯᓐᖑᕐᕕᐅᔪᒻᒪᕆᐊᓘᒻᒪᑦ ᐅᖅᑰᓯᕙᓪᓕᐊᔪᒻᒪᕆᐅᓂᖓᓄᑦ ᓯᓚᖓ. ᑕᒪᒃᑯᐊ ᐆᒪᔪᓕᕆᔨᓕᒫᑦ 
ᐅᐸᓗᖓᐃᔭᕆᐊᖃᖅᐳᑦ ᑕᒪᒃᑯᓄᖓ ᐊᓯᓐᖑᕐᓂᐊᕋᓱᒋᔭᐅᔪᓄᑦ ᐸᕐᓇᐅᑎᓕᐊᕆᔭᒥᓂᑦ, ᐃᓚᖃᓯᐅᑎᓗᒋᑦ 
ᐆᒪᔪᖅᑕᐅᔪᓐᓇᖅᑐᓂᑦ ᐋᖅᑭᖃᑦᑕᓂᕐᒥᒃ. ᕿᑭᖅᑖᓘᑉ ᐃᒪᕕᖓᓂ ᓇᓄᐃᑦ ᐊᒥᓲᓂᖏᑦ ᑲᑕᑉᐸᓪᓕᐊᑐᐃᓐᓇᕆᐊᖃᓕᖅᐳᑦ  
 
ᐊᕙᑎᖓᑕ ᓇᓄᖃᕈᓐᓇᕐᓂᖓ ᑲᑕᑉᐸᓪᓕᐊᓂᖓ ᒪᓕᓪᓗᒍ. ᐊᓱᐃᓪᓛᖑᓐᓂᖅᐸᑦ ᓇᓄᖃᕈᓐᓇᕐᓂᖓ ᑲᑕᒃᓯᒪᓗᓂ, ᐅᓇ 
ᐃᓕᖅᑯᓯᕆᔭᐅᔪᓐᓇᖅᐳᖅ ᐋᖅᑭᒋᐊᖅᑕᐅᓗᓂ ᓇᓐᓄᒃᑕᐅᔪᓐᓇᖅᑐᑦ ᖃᑦᓰᓐᓇᕈᕆᐊᖅᑕᐅᓗᓂ ᐊᑐᓕᖁᔭᓯ ᒪᓕᓪᓗᒋᑦ. 
ᑕᒪᓐᓇ ᐃᓕᖅᑯᓯᖅ ᐃᓚᒋᔭᐅᒐᔭᖅᑐᒃᓴᐅᕗᖅ ᐱᔭᕆᐊᖃᕐᓂᐊᖅᑐᓂᑦ ᓄᓇᓕᓐᓂ ᓇᓄᐃᑦ ᐊᑲᐅᓐᖏᓕᐅᕈᑕᐅᖁᓇᒋᑦ 
ᐃᓄᖏᓐᓄᑦ. 
 
ᓇᓐᓄᒃᑕᐅᔪᓐᓇᖅᑐᑦ ᐊᒥᓱᕈᕆᐊᖅᑕᐅᖁᔨᓂᕐᒧᑦ ᐊᑐᓕᖁᔭᐅᔪᑦ ᑲᔪᓯᑎᑕᐅᑉᐸᑕ ᐊᒥᓲᓗᐊᓕᖁᓇᒋᑦ, ᑕᐃᒪᐃᑦᑑᔮᖅᑐᓂᓗ 
ᑕᕝᕙᓂ, ᐊᐅᓚᑦᓯᖃᑕᐅᔪᐃᑦ ᐃᓱᒪᔭᕆᐊᖃᖅᐳᑦ ᐊᒦᑦ ᐱᔭᐅᔪᐃᑦ ᓂᐅᕐᕈᑕᐅᖃᓯᐅᔾᔭᐅᔪᓐᓇᓂᐊᕐᒪᖔᑕ. ᑕᒪᒃᑯᐊᓗ 
ᓂᐅᕐᕈᑕᐅᓐᓂᖅᐸᑕ ᓯᖁᒥᒃᓯᔪᒥᓂᐅᒐᓱᒋᔭᐅᑐᐃᓐᓇᕆᐊᓖᑦ ᓯᓚᖅᔪᐊᕐᒥ ᐊᖏᖃᑎᒌᒍᒻᒥᒃ ᓇᓄᐃᑦ ᒥᒃᓵᓄᑦ ᐊᒻᒪᓗᖃᐃ  

ᑕᑯᓐᓇᖅᑕᐅᓗᐊᓕᕐᓗᑎᑦ ᓯᕗᓂᒃᓴᒥ ᐅᖃᖃᑎᒌᓐᓂᐅᒐᔭᖅᑐᓂᑦ ᐅᓗᕆᐊᓇᖅᑎᑕᐅᓂᕐᒧᑦ ᐆᒪᔪᕐᓂᑦ ᐊᖏᖃᑎᒌᒍᑎᓄᑦ 
ᓯᓚᖅᔪᐊᕐᒥ. 
 
ᐆᒪᔪᓕᕆᓂᕐᒧᑦ ᑮᓇᐅᔭᖃᕐᕕᒃ ᐅᑯᓂᖓ ᐊᑐᓕᖁᔨᕗᑦ:  
 

1. ᒐᕙᒪᒃᑯᑦ ᐊᖏᖅᓯᒪᑦᑎᐊᕐᓗᑎᑦ ᐊᐅᓚᑦᓯᓂᐊᕐᓗᑎᑦ ᐊᓯᓐᖑᓴᕋᐃᑦᑐᒥᒃ ᐊᒻᒪᓗ ᓄᑖᒥᒃ 

ᖃᐅᔨᓴᕆᐊᕐᓂᖅᑕᖃᕐᓂᐊᕐᓗᓂ ᐅᑭᐅᑦ ᑕᐃᓕᒪᑕᒫᒧᑦ (7-ᖏᖔᕐᓗᑎᑦ), ᐅᕝᕙᓘᓐᓃᑦ 

ᖃᑦᓰᓐᓇᕈᕆᐊᖅᑕᐅᑦᓴᐅᑎᒋᓗᑎᑦ 2010-ᒧᑦ ᐋᖅᑭᑕᐅᓯᒪᔪᒧᐊᑦᑕᐅᑎᒋᓗᑎᑦ ᑐᓴᕈᑎᑕᖃᓐᖏᑦᑐᒥᓂᐅᓐᓂᖅᐸᑦ 

ᓄᑖᓂᑦ. 

 

2. ᑯᐸᐃᑦ ᐃᓱᒪᒃᓴᖅᓯᐅᕆᐊᖃᖅᐳᑦ ᐊᓯᔾᔩᒻᒪᕆᓂᕐᒥᒃ ᒫᓐᓇᐅᖅ ᑲᑎᑕᐅᓯᒪᔪᒥᒃ ᓇᓐᓄᒍᓐᓇᐅᑎᓕᐅᖃᑦᑕᕐᓂᖏᓐᓂᑦ 

ᐊᒻᒪᓗ ᑕᒪᒃᑯᐊ ᓇᓄᐃᑦ ᓇᒦᓐᓂᕆᔭᖏᑎᒎᖓᖔᓕᕐᓗᑎᑦ ᑲᑐᔾᔨᖃᑎᖃᕐᓗᑎᑦ ᐊᐅᓚᑦᓯᔨᐅᖃᑕᐅᔪᑦ ᑯᐸᐃᒃ 

ᖃᓂᒋᔭᖓᓂᕐᒥᐅᑕᐃᑦ ᐊᒻᒪᓗ ᓇᓐᓄᒃᑕᐅᔪᓐᓇᖅᑐᓄᐊᖓᓗᑎᑦ. 

 

3. ᑐᑭᒧᐊᖃᑎᒌᓐᓂᖅᓴᐅᓗᑎᑦ ᓇᓄᓕᕆᓂᑎᒍᑦ (ᓈᒻᒪᓈᖅᑐᑎᒍᑦ ᐊᒻᒪ ᓴᖅᑭᔮᖅᑐᒥᒃ ᐅᓂᒃᑳᓕᐅᖃᑦᑕᕐᓂᑎᒍᑦ) ᐊᒻᒪᓗ 

ᖃᐅᔨᓴᕆᐊᕐᓂᖃᕐᓗᑎᑦ ᑕᒪᒃᑯᐊ ᐃᒪᕕᒻᒥᒃ ᐊᐅᓚᑦᑎᖃᑕᐅᔪᑦ (ᑯᐸᐃᒃ, ᐋᓐᑎᐅᕆᐅ, ᓂᐅᕙᓐᓛᓐ ᐊᒻᒪ ᓄᓇᕗᑦ). 

 

4. ᐃᓕᓴᕆᓂᖃᓪᓚᕆᓪᓗᑎᑦ ᓄᓇᕗᒻᒥ, ᑯᐸᐃᒥ ᐊᒻᒪ ᐊᕙᑎᓕᕆᔨᒃᑯᑦ ᑲᓇᑕᒥ ᑕᒪᑐᒪᐅᑉ ᐃᒪᕕᐅᑉ 

ᐅᖅᑰᓯᕙᓪᓕᐊᓂᕆᔭᖓ ᐱᔾᔪᑎᒋᓪᓗᒍ ᓇᓄᖃᕈᓐᓇᕐᓂᖓ ᑲᑕᑉᐸᓪᓕᐊᓚᕿᓂᐊᕐᓂᖓᓂᒃ ᓯᕗᓂᒃᓴᒥ, ᑕᕝᕘᓇᓗ 

ᐊᐅᓚᑦᓯᔪᐃᑦ ᖃᐅᔨᓴᖃᑦᑕᓂᖅᓴᐅᒋᐊᖃᕐᓂᐊᕐᓗᑎᑦ. 

 

ᖁᔭᓐᓇᒦᒃᑲᓐᓂᖅᐸᒋᑦ ᐱᕕᖃᑦᑎᑦᑎᐊᕋᑦᑎᒍᑦ ᐅᓂᒃᑳᕈᓐᓇᖅᑎᑕᐅᓂᑦᑎᓐᓂᑦ ᑕᐅᑐᑦᑕᑎᓐᓂᒃ ᑕᒪᑐᒪᐅᑉ ᐱᒻᒪᕆᐊᓘᑉ 
ᒥᒃᓵᓄᑦ. 
 
ᐅᕙᖓᐅᔪᖓ,  

 
ᔨᕌᑦ ᐸᑦ 
ᐊᖓᔪᖅᑳᖅ ᐊᐅᓚᑦᑎᓂᕐᒧᓪᓗ ᖁᓪᓕᖅᐹ 
ᓯᓚᖅᔪᐊᕐᒥ ᐆᒪᔪᓕᕆᓂᕐᒧᑦ ᑮᓇᐅᔭᖃᖅᑎᑦᑎᔨᒃᑯᑦ-ᑲᓇᑕᒥ 

 

 

 

 

 

 

 

 

 

 

 

 

 


